
27, సెప్టెంబర్ 2026, ఆదివారం భారత్ సమాచార్

తెలంగాణలో బీజేపీ ప్రభుత్వం ఖాయం: నవీన్ నాయక్

భారత్ సమాచార్, మహబూబాబాద్ జిల్లా: తెలంగాణ

రాష్ట్రంలో వచ్చే అసెంబ్లీ  ఎన్నికల్లో భారతీయ జనతా పార్టీ

ప్రభుత్వం ఏర్పాటు చేయడం ఖాయమని ఆ పార్టీ  జిల్లా

యువ నేత గుగులోతు నవీన్ నాయక్ ధీమా వ్యక్తం

చేశారు. ఈ మేరకు ఆదివారం ఆయన ఒక ప్రకటన విడుదల

చేశారు.

ప్రధానమంత్రి నరేంద్ర మోదీ నాయకత్వంలో దేశం అన్ని

రంగాల్లో అభివృద్ధి సాధిస్తోందని నవీన్ నాయక్

పేర్కొన్నారు. అవినీతి రహిత పాలనకు ప్రాధాన్యం ఇస్తున్న

మోదీ నాయకత్వంపై ప్రజల్లో ఆదరణ ఉందని ఆయన

అన్నారు.

కాంగ్రెస్, బీఆర్ఎస్‌పై విమర్శలు

మహబూబాబాద్ జిల్లాలోని ఇనుగుర్తి  మండలంలో కాంగ్రెస్

నుంచి బీఆర్ఎస్‌లోకి, బీఆర్ఎస్ నుంచి కాంగ్రెస్‌లోకి
నాయకులు, కార్యకర్తలు మారుతున్నట్లు  కృత్రిమ హడావుడి

సృష్టిస్తున్నారని నవీన్ నాయక్ విమర్శించారు. రెండు

పార్టీ ల తీరుపై ప్రజలు విసిగిపోయారని ఆయన

పేర్కొన్నారు.

ప్రజల్లో బీజేపీ పట్ల ఆసక్తి  క్రమంగా పెరుగుతోందని ఆయన

అన్నారు. ఎప్పుడు ఎన్నికలు వచ్చినా బీజేపీకి మద్దతు

ఇవ్వాలని ప్రజలు నిర్ణయించుకున్నారని నవీన్ నాయక్

పేర్కొన్నారు.

అభివృద్ధి  కార్యక్రమాలతో ముందుకు

పార్టీ  అగ్రనాయకత్వం రాష్ట్రంలో పార్టీ  బలోపేతానికి

అనుగుణంగా చర్యలు తీసుకుంటోందని నవీన్ నాయక్

తెలిపారు. ఇందులో భాగంగా పార్టీ  జాతీయ నేత హుస్సేన్

నాయక్ పలు అభివృద్ధి కార్యక్రమాలకు నాంది పలికారని

చెప్పారు.

అన్ని వర్గాల ప్రజలు బీజేపీకి దగ్గరవుతున్నారని, రాబోయే

ఎన్నికల్లో రాష్ట్రంలో బీజేపీ ప్రభుత్వం ఏర్పాటు చేయడం

ఖాయమని నవీన్ నాయక్ ధీమా వ్యక్తం  చేశారు.

